
Google Scholar  

Журнал Google Scholar (Академия) да индексацияланади. 

масъулияти чекланган жамият. 

фанлар билан ўзаро алоқадорликда тадқиқ этиш ўрганилаётган муаммоларга ечим 

топишда муҳим аҳамиятга егадир. Бугунги кунда чет тилларини самарали ўрганиш учун 

шу тилнинг фонетик, лексик ва грамматик хусусиятлари борасидаги билим ва 

кўникмаларга ега бўлиш билан бир қаторда, она тили билан чоғиштириб таҳлил қилиш, 

тилларнинг семантик-структур ва лингвокултурологик жиҳатларини мантиқ, 

аксиология, фалсафа каби фан тармоқлари билан боғлиқ ҳолда тадқиқ қилиш, айниқса, 

долзарбдир. Фанлараро боғлиқликни таъминлаш, албатта, инглиз ва ўзбек 

тилшунослигида барча лингвистик сатҳларда тизимли тадқиқотлар олиб боришга 

имкон беради. Тилшуносликдаги бундай ривожланиш, прагматик жиҳатдан тилни 

тадқиқ этиш, илмий адабиётларда “баҳо” тушунчасининг алоҳида категория сифатида 

ўрганилишига имкон яратди.  

Назарий асослар 

Баҳо тушунчаси дастлаб аксиологик жиҳатдан тадқиқ қилинган бўлиб, фалсафий 

категория сифатида ўрганиб келинган, яъни инсоннинг ҳақиқатга муносабати, унинг 

тушуниш қобилияти, дунёнинг қиймат тузилиши ва турли хил шакллардаги 

қадриятларни ўзида мужассам етган фаолиятни ўз ичига олган. Инсон доимо ўзини, 

жамиятни, ижтимоий, воқеликни баҳолайди, алоқа жараёнида вербал ва новербал 

воситалар билан ўз муносабатини билдиради, бу еса баҳо тушунчасининг 

тилшуносликнинг бир қисми сифатида ўрганишни тақозо етади. Лингвистик 

адабиётларни таҳлил қилиш шуни кўрсатадики, баҳолаш ҳодисасини ва унинг тилда 

ифодаланиши қадриятлар тизими билан узвий боғлиқдир. Бу масала машҳур 

олимларнинг илмий адабиётларида тадқиқ этилган бўлиб, келтирилган таърифларида 

"баҳо" ва "қиймат" тушунчалари ўртасидаги диалектик боғлиқлик кўрсатилган. 

Қадриятлар ва тил ўртасидаги яқин муносабатлар ғоясини илгари сурган рус филологи 

Э.M.Волф маълум объект ва қиймат ўртасидаги муносабатларни рўёбга чиқариш 

усулини баҳо деб таърифлайди. Р.M.Якушина нуқтаи назаридан баҳо объектга маълум 

тил сўзлашувчиларнинг қиймат мезонларига мувофиқ равишда тан олинган 

муносабати сифатида тушунтиради. С. Ханстон ва Ж. Томпсон баҳо тушунчасини кенг 

маъноли  деб ҳисоблаб, субъектнинг мавзуга муносабатини билдиради ва бу бевосита 

қадриятлар билан боғлиқ эканини таъкидлайди. Рус тилшуноси Ю. М Малинович 

ўзининг “Иерархия ценностей внешнего мира и внутреннего мира человека” 

монографиясида "баҳо" ва "қиймат" тушунчалари ўртасидаги туб фарқни таъкидлар 

экан, одатда баҳо тарихий ва ижтимоий жиҳатдан ўзгарувчан хисобланади, қиймат 

доимий миқдор бўлиб қолишига алохида урғу беради. Яна бир рус олими В.A.Марянчик 

тилдаги бахо ва қадриятлар ўртасидаги фарқга эътиборни қаратар экан, бахо 

коммуникатив хусусиятга эга, қадрият негизида эса когнитив функциялар яъни билиш, 

билимларни шакллантириш, дунё ҳақидаги билимларни сақлаш ва диний эътиқодлар 

биринчи ўринга чиқади, деб хисоблайди. Э.Ф.Серебренникова "баҳолашнинг ўзига хос 

жиҳатларига эътибор қаратмасдан бугунги кунда на ҳақиқат назарияси, на талқин 

назарияси ва амалиёти тақдим етилиши мумкин, чунки ҳар бир воқелик хақидаги ҳукм 

нафақат унинг қиймати ва таърифи хақидаги  маълумотни, шунингдек, ушбу объектлар 

ҳақида субъектив фикрлар яъни баҳони хам ўз ичига олади” дея мулохаза юритади. [4; 

200 б]  Н.Ф.Aлефиренко ўзининг “Лингвокультурология. Ченностно-смысловое 

пространство языка” деб номланган илмий адабиётида‚ тилда олам манзарасида акс 

етувчи, маълум маданият вакиллари учун муҳим бўлмиш объектлар ифодаланади, дея 

қадрият ва баҳонинг тилдаги аҳамиятини тасвирлаб беради. [1; 125 б]  

Юқорида кўрсатилган адабиётлар тахлилидан маълумки, баҳо бу мураккаб 

лингивистик ҳодиса бўлиб, субъектнинг борлиқ, шахсни ёки маълум воқеликка ўз 

дунёқараши, объектга бўлган ҳиссиёт ва позициясидан келиб чиқиб муносабат 

билдириши ҳисобланади. Объектга ижобий ёки салбий баҳо бериш баҳоланаётган 

воқеликнинг субъектга нисбатан қийматига ва лисоний воситаларни денотатив ёки 

коннотатив ифодалаш орқали тилда намоён бўлади.  

Ма`лумки, баҳо категория сифатида прагматиканинг марказий тушунчаларидан 

бири ҳисобланади. Шунингдек, у фалсафий-мантиқий категория саналиб, у назарий 

жиҳатдан формал аксиологияда асосланади. Баҳо тушунчаси тилнинг семантик аспекти 

билан чамбарчас боғлиқ бўлиб, унда тил ёки нутқ бирликларининг маъно ва мазмун 

жиҳатига аҳамият берилади ва уни тадқиқ етишда фалсафий қарашлар ҳам инобатга 

олинади. Шу ўринда таъкидлаш ўринлики, мазкур масала юзасидан чет ел ва рус 

тилшунослари томонидан кўплаб тадқиқот ишлари олиб борилган бўлиб, В.Н.Телия, 

Э.М.Волф, В.И.Aбаев, Н.Д.Aрутюнова, В.A.Василенко, М.A.Лукянова, Т.В. Маркелова, О.В. 

Сахарова, М. Якубович ва бошқалар томонидан тадқиқ етилган бўлиб, баҳо 

тушунчасининг категория сифатидаги долзарб фундаментал саволларига жавоб 

берувчи ишлар олиб борган. Рус тили доирасида баҳолаш тилини ўрганиш асосан луғат-

семантика назарияси контекстида олиб борилади. Инглиз тили доирасида баҳолаш 

тилини ўрганиш асосан Мартиннинг тизимли функционал тилшунослик мактабининг 

баҳолаш назарияси доирасида амалга оширилган ва унинг тадқиқот базаси аниқ ёритиб 

берилган. Э.М.Волф баҳони функционал-семантик жиҳатдан тадқиқ қилган бўлса, 

Н.Д.Aрутюновада еса масала  логик-семантик йўналишда ўрганилган. 

Бундан ташқари, С.С. Хидекел ва Г.Г. Кашел тадқиқотларида асосан 

умумистеъмолдаги баҳо ифодаловчи вербализаторларнинг семантик таснифига урғу 

берган.  

Ўзбек тилида лингвистик категория сифатида баҳолашга тизимли тадқиқотлар 

ва назарий эътибор хорижий давлатларга қараганда бир оз кечроқ бошланган. Ўзбек 

тилшунослигида A.Ғуломов, A.Ҳожиев, Р.Қўнғуров, Р.Расулов кабилар тилнинг турли 

сатҳларида баҳо ифодаловчи воситаларни тадқиқ қилганлар, лекин баҳо яхлит 

категория сифатида тўлиқ тадқиқ этилмаган. Таъкидлаш жоизки, ушбу муаммо 

юзасидан Ғ.Қамбаров ўзининг “Баҳо муносабати ва унинг ўзбек тилида ифодаланиши” 

номли илмий ишида аксиологик баҳони умумий тадқиқ қилган ва унинг тил сатҳларида 

ифодаланишини қисқача баён қилган.  

Мухокама ва натижалар 

Юқорида таъкидланганидек, баҳо муносабати сўзловчининг муайян нарса-буюм, 

воқелик ва шахсга бўлган субъектив муносабати, баҳоси сифатида англашилади. 

Сўзловчи муайян шахс ёки воқеликка тавсиф берар екан, бунда ўз субъектив 

муносабатини ифодалашга ҳаракат қилади. Нутқимизда шу баҳоланаётган объектга хос 

бўлган белги хусусиятни ифодаловчи вербал ва новербал воситалар мавжуд, буни 

сўзловчи ўз дунёқараши ва англаш доирасига асосланиб ифодалайди, яъни баҳолаш 

жараёни субъект, объект, хусусият ва асос унсурлари асосида ифодаланади.  

Баҳо субъекти борлиқдаги воқеликка ўз муносабатини ифодалаётган шахс яъни 

баҳоловчи назарда тутилади. Шахс баҳоси индивидуал характерга ега бўлиб, ҳар ким 

борлиқни ўзига хос идрок ва талқин қилади. Масалан, чиройли қиз бирикмасида 

чиройли сифати шу қизга хос хусусият, бироқ сўзловчи бу қизга ўз баҳосини 

бошқачароқ, яъни ўзининг нутқига хос тарзда бериши ҳам кузатилади. Масалан: сулув 

қиз, даҳшат қиз каби. Шунга кўра баҳо муносабати салбий, ижобий ва нейтрал баҳо 

муносабати каби маъновий турларга бўлинади. 

Баҳолаш учун асос бўлган нарса ёки воқелик бу баҳолаш объекти ҳисобланиб, 

объект баҳоси унинг қиймати билан таърифланади. Масалан, “Йўлчибой 

барвасталигига қарамасдан абжиргина йигит” (Ойбек, Танланган асарлар) гапида 

Йўлчибой баҳо объекти бўлиб, абжиргина сўзи ижобий баҳони ифодаловчи 

хусусиятидир. Aйнан хусусият объектнинг баҳосини аниқлаб беради.  

Баҳолашнинг яна бир унсурларидан бири бу асос яъни еталондир. Тилшунос 

Ғ.Қамбаров таъкидлаганидек, ҳар қандай предмет баҳоланганда, у мавжуд асосга яъни 

еталонга нисбатан олинади. Баҳо қиёслашдан ажралмасдир. Умуман олганда, субъект 

объектни бир ёки бир нечта хусусиятларини инобатга олган ҳолда умумий маъёрни асос 

сифатида олади. 

Шуни алоҳида таъкидлаш жоизки, баҳолаш мутлақ ва қиёсий жиҳатдан 

характерланади. Мутлақ баҳо дейилганда умуминсоний ва миллий жиҳатдан барча учун 

асос бўладиган хусусиятлар назарда тутилади ва ижтимоий характерга эга бўлади. 

Миллий удумларимизга кўра чопон кийиш йигит кишининг ўзлиги ва шаънини 

билдириб турувчи белги ҳисобланган. Хамзанинг “Бой ила хизматчи” асаридан олинган 

парчага диққат қилинса, унда умуммилий сўзлар орқали ижобий ёки салбий баҳони 

ифодалаш мумкинлигини кўриш мумкин: 

Гофир: Елликбоши, паранжингиз муборак! 

Ҳасан: Паранжи емас, чопон бу, жинни бўлганми? 

Ғофир: Aхир даллол деганда паранжи бўладида, чопонни йигит киши кияди! (Хамза) 

Юқоридаги мисолда “паранжи муборак” бирикмаси нутқдан ажратилган ҳолда 

ҳеч қандай салбий маъно касб етмайди, лекин елликбошининг қилган ишлари йигит 

қиладиган иш емаслигини ифодалаш учун аёллар киядиган кийим орқали унга салбий 

баҳо ифодаланмоқда. 

Субъектив баҳо еса сўзловчининг баҳоланаётган объектга шахсий муносабати 

асосида юзага келади. Aбдулла Қодирийнинг “Ўткан кунлар” романида Отабекга онаси 

Ўзбек ойим томонидан айтилган қуйидаги жумлага диққат қилайлик:  

Биз сани марғилон андисига бунчалик муккадан кетишингни ўйламаған эдик, 

адабсиз. Ўзинга қолса шу марғилонлиқни хотинға ҳисоблаб, кетабер экансанда, уятсиз!... 

Ушбу мисолда Кумушга нисбатан кўпчилик томонидан берилган ижобий 

баҳоларни инкор етган ҳолда, ўз муносабатига асосланган ҳолда анди яъни келгинди, 

зоти паст сифатида баҳоланмоқда [2; 145 б]. Кўриниб турганидек, бунда субъектив баҳо 

индивидуал характерга ега ҳисобланади. 

Шунингдек, баҳо ифодаланишида маълум воқелик аслига зид бирликлар орқали 

ифодаланиши мумкин. Яъни баҳо берувчи бирлик коннотатив маънода қўлланилиб, 

контекст орқали қарама-қарши маънони билдириши мумкин.  

Ёзувчи дилни дилга пайвандлаган лахза тасвирида сўзга хасислик қиларди. 

(Д.Қуронов) 

Ўзбек тилининг изоҳли луғатига кўра, хасис – бирор нарса бермасликка, 

сарфламасликка интиадиган киши яъни қизғанчиқ. (ЎТИЛ. ИИ том, б-318). Лекин 

юқоридаги гапда хасис сўзи ёзувчининг сўз қўллашдаги маҳорати ва тежамкорлигини 

ифодаловчи ижобий характерни ифодаламоқда. Бу баҳо прагматик нуқтаи назардан 

юзага чиқмоқда.  

Хулоса 

Хулоса қилиб айтиш мумкинки, баҳо лингивистик категория сифатида 

ўрганилиши учун асослар мавжуд ва баҳо муносабатининг тилнинг турли сатҳларида 

алоҳида турли тизимли тилларда чоғиштирилган ҳолда тадқиқ этилиши ва таҳлил 

қилиниши тилшуносликда амалга оширилиши керак бўлган масалалардандир. 

